
Silasilas Danumtagdung dii tu acang

Tupa ca madadaingaz taqu tu , maca lagagaibas Bunun gabas ganup a,
panha’anin Tankiman dalaq mangka’ ca mantavananvali ita’in. Maca
mugqaivin ludunludun is Tankiman dalaq mangka’ a, na kaca’anin gqaputung
is Danumtaqdung dii. Maiza ca sinpatuqna ka qalinga ta’azaun tu, maca
tha’an qaputung is Danumtaqdung dii ha, tinluslusan ganvangmuut, iha’an
ta’ ca nanu’ acang daingaz is tismumuut, malcikaupa ta’ dau ca
qanvangmuut ica’an ta’ kavivila’ is danum, dagat maca
Danummatagdung dii ha, kaupa qamisan niit samusamu na mining’ac
tukuc.

Maca Danumtaqdung dii minaba’av munganu’ munbaq mangka’,
makamicqang lagai’ is vaivivaivi tu ngaan a dalaq, maca danum dii ha
mungunu’ amin isqumic is bunun cina iskucias qumah. Maca minaba’av ca
Danumtaqdung dii munganu’ a tangausang laqai’ acang is Qalavang,
tupa’un ca ngaan is acang dii tu Pantaii’, na muqgnin lagai’ acang is Siteq,
tupu’un ca ngaan is acang dii tu Inangu’. Maca munbagin tukuc is acang dii
ha, na lagai’in acang is Bunun, tupa’un ngaan is acang dii tu Ququaz. Uutu

na madia’ang ca ngaan is dalagdalaq mangki’. Maiza ca tupa’un tu Qais,

Quluqulu, Sima’un, Tisau’, Taimu’, Lileq, Acangququaz, na panca’anin
Pita’. Ica’an ti’ ca nanu’ tagdudutas lagsaz ciin bunuk.

Maca Danumtagdung dii gabas a, makamicgang is acang Buqaiz dii,
tunhunghung pansaunut lagai’ Acangdaingaz is Takitudu , makaha’an acang
Tamazu’an aiza mintasal ca danum dii, na lagai’ amin is acang Isingan,
Langdun, na masisaupin Minhavaz, na minaha’anin Cici dii tunbukzav
mukumbu’ is ning’avdaing.

Maca laupin ta’ ca Danumtaqdung dii ha, mugnang minaha’an Buqaiz
dii, pakakumbu’ is kinai’an masatu’ is danum punha’an Vatan aiza, maqtu’
dagamisan pindaduus danum na kavila’as taingtungu ha’an Vatan dii,
ka’uniun amin islaincus kikai’, na mintingki’ nita’ haan Taivang ti’. Maiza
amin ca tupu’un tu Takivatan tu miniqumic ica’an ta’, makucia ka nai amin
1s ning’av Vatan dii sicial is iniqumican nai, sikadang ka nai amin is

taintungu kacuiis na isqumic nai.

